
បារមី 

ពុទ្ធការកធម៌ = បារមី (Perfection)(=បរម+ឦ=គុណធម៌ដ៏ក្រៃលែង, ភាវនៃពោធិសត្វដ៏
ឧត្តម)។ បារមី មាន១០ ជាលម្អិតមាន៣០ ចែកចេញជា អត្ថចរិយា៣។ ក្នុងទានបារមី 
របស់ព្រះពោធិសត្វ មាន មហាបរិច្ចាគ៥ (បញ្ចមហាបរិច្ចាគ)។ 

អត្ថចរិយា ការប្រព្រឹត្តអំពើជាប្រយោជន៍មាន៣ គឺ៖ 

1. លោកត្ថចរិយា ការប្រព្រឹត្តជាប្រយោជន័ដល់សត្វលោក។ ព្រះអង្គប្រោសសត្វ
លោកទាំងអសដ់ោយមហាករណុាទិគុណ។ 

2. ញាតត្ថចរិយា ការប្រព្រឹត្តជាប្រយោជន៍ដល់ព្រះញាតិ។ ព្រះអង្គសម្តែងធម៌
សង្គ្រោះដលព់្រះញាតិ។ 

3. ពុទ្ធត្ថចរិយា ការប្រព្រឹត្តជាប្រយោជន៍តាមឋានៈនៃព្រះពុទ្ធ។ ការប្រព្រឹត្តបំពេញ
ពុទ្ធកិច្ចដើម្បីជាប្រយោជន៍ដល់វេនេយ្យសត្វតាមឋានៈព្រះអង្គជាព្រះពុទ្ធ ដូចជា
ទ្រង់បញ្ញត្តិសកិ្ខាបទ ដើម្បីទូន្មានប្រៀនប្រដៅ ហាត់ពត់តម្រង់និស្ស័យសន្តាន
របស់សត្តនិករឲ្យមានរបៀបរៀបរយ ឲ្យប្រព្រឹត្តល្អតាមសកិ្ខាវិន័យ។  

បញ្ចមហាបរិច្ចាគ៖ 
1. ធនបរិច្ចាគ បរិច្ចាគទ្រព្យ។ 

2. បុត្តបរិច្ចាគ បរិច្ចាគកូន។ 

3. ទារបរិច្ចាគ បរិច្ចាគភរិយា។ 

4. អង្គបរិច្ចាគ បរិច្ចាគ អវៈយវៈនៃរាងកាយ។ 

5. ជីវិតបរិច្ចាគ បរិច្ចាគជីវិត។ 

បិដកលេខ៧៧ទំព័រ ៤១ ពុទ្ធការកធម៌ = បារមី (=បរម+ឦ=គុណធម៌ដ៏ក្រៃលែង, ភាវនៃ
ពោធិសត្វដ៏ឧត្តម) ១០ ៖ 

1.     ទានបារមី ៖ ក្អមដែលមានទឹកពេញ បុគ្គលណាមួយ ផ្កាប់ចុះ ចាក់មិនឲ្យសល់
ទឹក ទឹកមិនដក់នៅក្នុងក្អមនោះ យ៉ាងណា អ្នកបើឃើញេពួកស្មូម មក ទោះជា



ថោកទាប ខ្ពង់ខ្ពស់ ឬ មធ្យម ចូរឲ្យទាន កំុឲ្យសេសសល់ ឲ្យដូចជាក្អមដែលគេ
ផ្កាប់ដូច្នោះ ។ 

2.     សីលបារមី ៖ សត្វចាមរី កាលឃើញ រោមកន្ទុយចំពាក់នឹងរបស់អ្វីមួយ 
ស៊សូ្លាប់ក្នុងទីនោះ មិនព្រមផ្តាច់កន្ទុយចោលឡើយ យ៉ាងណាមិញ អ្នកចូរ
បំពេញនូវសីល ទាំងឡាយ ក្នុងភូមិទាំង៤ ចូររក្សាសីលសព្វកាល ឲ្យដូចជា 
សត្វចាមរី រក្សាកន្ទុយ យ៉ាងនោះចុះ ។ 

3.     នេក្ខម្មបារមី ៖ បុរសដែលជាប់នៅក្នុងគុក អស់កាលយូរ ត្រូវសេចក្តីទុក្ខ
បៀតបៀនហើយ រមែងមិនញ៉ាំងសេចក្តីត្រេកអរ ឲ្យកើតឡើងក្នុងគុកនោះទេ 
រមែងស្វែងរកការរួច ចាកគុកនោះ យ៉ាងណា អ្នកចូរឃើញ នូវភពទាំងអស់ 
ដូចជាគុកចុះ ចូរបែរមុខទៅរក នេក្ខម្ម ដើម្បីរួចចាកភព យ៉ាងនោះដែរ ។ 

4.     បញ្ញាបារមី ៖ ភិក្ខុកាលប្រព្រឹត្ត បិណ្ឌបាត មិនរំលងនូវត្រកូលទាំងឡាយ ទោះ
ថោកទាប ខ្ពង់ខ្ពស់ ឬមធ្យម រមែងបានចង្ហាន់ ល្មមញ៉ាំង អត្តភាព ឲ្យប្រព្រឹត្តទៅ 
យ៉ាងណា អ្នកបើសាកសួរជនជាអ្នកប្រាជ្ញ សព្វកាល នឹងដល់នូវបញ្ញាបារមី 
ហើយបានលុះនូវ ពោធិញ្ញាណមិនខាន ក៏យ៉ាងនោះដែរ ។ 

5.     វីរិយបារមី ៖ សត្វសីហៈ ជាស្តេចនៃម្រឹគ មានព្យាយាមមិនរួញរា មានចិត្ត
ផ្គូផ្គង សព្វកាល ក្នុងការអង្គុយ ឈរ ដើរ យ៉ាងណា អ្នកគួរផ្គូផ្គងព្យាយាមឲ្យ
មាំមួន ក្នុងភពទាំងពួង យ៉ាងនោះចុះ លុះដល់នូវវីរិយបារមី ហើយ នឹង
បានសម្រេច ពោធិញ្ញាណ មិនខានឡើយ ។ 

6.     ខន្តិបារមី ៖ ធម្មតាផែនដី រមែងអត់ទ្រាំ ចំពោះវត្ថុទាំងពួង ទោះស្អាតក្តី មិន
ស្អាតក្តី ដែលគេដាក់ចុះហើយ រមែងមិនធ្វើនូវសេចក្តីថ្នាំងថ្នាក់ និង សេចក្តី
ត្រេកអរឡើយ យ៉ាងណា ។ អ្នកក៏គួរអត់ទ្រាំ នូវការរាប់អាន និង ការមើលងាយ 
របស់ពួកជនទាំងពួង យ៉ាងនោះដែរ លុះដល់នូវ ខន្តិបារមី ហើយ នឹង
បានសម្រេច សម្ពោធិញ្ញាណ មិនខានឡើយ ។ 

7.     សច្ចបារមី ៖ ធម្មតាផ្កាយព្រឹក ជាជញ្ជីងរបសល់ោក ព្រមទាំងទេវលោក រមែង
មិនឃ្លាតចាកវិថី ក្នុងរដូវភ្លៀង ឬ ហេមន្តរដូវ ឡើយ យ៉ាងណា ។ អ្នកកំុ
ឃ្លាតចាកវិថី ក្នុងសច្ចៈទាំងឡាយ យ៉ាងនោះដែរ ។លុះដល់នូវសច្ចៈបារមីហើយ 
នឹងបានសម្រេចសម្ពោធិញ្ញាណ មិនខានឡើយ ។ 



8.     អធិដ្ឋានបារមី ៖ ភ្នំថ្មឥតកម្រើក តាំងនៅស៊ប់ មិនរញ្ជួយ ដោយខ្យល់ដ៏ខ្លាំងក្លា 
រមែងតាំងនៅ ក្នុងទីរបស់ខ្លួនដដែល យ៉ាងណា អ្នកចូរកំុកម្រើក ក្នុង អធិដ្ឋាន
បារមី សព្វកាល យ៉ាងនោះដែរ ។ លុះដល់នូវអធិដ្ឋានបារមីហើយ នឹង
បានសម្រេចសម្ពោធិញ្ញាណ មិនខានឡើយ ។ 

9.     មេត្តាបារមី ៖ ធម្មតាទឹករមែងផ្សព្វផ្សាយត្រជាក់ស្មើ ចំពោះជន ទាំងល្អទាំង
អាក្រក់ រមែងកំចាត់បង់នូវ ធូលី និង មន្ទិល យ៉ាងណា ។ អ្នកចូរចំរើនមេត្តា ឲ្យ
ស្មើ ចំពោះមិត្រ និង សត្រូវ យ៉ាងនោះដែរ ។ លុះដល់នូវមេត្តាបារមីហើយ នឹង
បានសម្រេចសម្ពោធិញ្ញាណ មិនខានឡើយ ។ 

10.  ឧបេក្ខាបារមី ៖ ធម្មតាផែនដីតែងព្រងើយកន្តើយ ចំពោះវត្ថុមិនស្អាតក្តី ស្អាតក្តី 
ដែលគេដាក់ចុះហើយ តែងវៀរចាកសេចក្តីក្រោធ និង សេចក្តីត្រេកអរ ចំពោះ
វត្ថុទាំងពីរនោះ យ៉ាងណា អ្នកចូរធ្វើខ្លួនឲ្យដូចជាជញ្ជីង ចំពោះសុខនិងទុក្ខ 
សព្វកាល យ៉ាងនោះដែរ ។ អ្នកលុះដល់នូវឧបេក្ខាបារមីហើយ នឹងបានសម្រេច
សម្ពោធិញ្ញាណពំុខាន ។ 

បិដកលេខ៧៧ទំព័រ ៣១០ (សៀវភៅធម្មសមុហកថា រៀបរៀងដោយក្រុមបណ្ឌិត

ពុទ្ធសាសនា (ព.ស ២៥០០)) សមោធានកថា៖ បារមី ១០, ឧបបារមី ១០, បរមត្ថបារមី ១០ 

បារមីទាំងនេះ ជាគ្រឿងញ៉ាំង ពោធិញ្ញាណ ឲ្យបានសម្រេច។ 

១-ទានបារមី ៖ 

• បុត្តទារស្សបិ ការបរិច្ចាគនូវធនទ្រព្យបុត្រភរិយាមិនស្រណោះអាឡោះអាល័យឲ្យ
ទៅជាទាន ហៅថា ទានបារមី។ 

• អត្តនោ អង្គស្សបិ ការបរិច្ចាគនូវអវយវៈធំតូចនៃខ្លួន មានសាច់ ស្បែក ឈាម សរសៃ 
ឲ្យទៅជាទាន ហៅថា ទានឧបបារមី។ 

• ជីវិតស្សបិ ការបរិច្ចាគនូវជីវិត មានពុះទ្រូងរូងយកថ្លើម ប្រមាត់ បេះដូងជាដើម ឲ្យ
ទៅជាទាន ហៅថា ទានបរមត្ថបារមី។ 

ឧទាហរណ៍៖ ព្រះបាទសវិិរាជដ៏ប្រសើរ បានបំពេញទានបារមី  (និងទានឧបបារមី)។ 
ព្រះបាទវេស្សន្តរ, វេលាមព្រាហ្មណ៍ និង អកិត្តិតាបស បានបំពេញទានដ៏មានកម្លាំង ហៅថា
ទានឧបបារមី ។កាលតថាគត កើតជា មាន់ (កុក្កុដ) និង ទន្សាយ (សស) ដ៏ប្រសើរ បាន
បំពេញទានបរមត្ថបារមី ។ 



ឧទាននៃចរិយាក្នុងទានបារមី (ទំព័រ២៦៦)៖ អកិត្តិចរិយា, សង្ខព្រាហ្មណចរិយា, ស្តេចក្នុងដែន
កុរុព្រះនាម ធនញ្ជ័យ, មហាសុទស្សនារាជ, មហាគោវិន្ទចរិយា, នេមិរាជចរិយា, ចន្ទកុមារ
ចរិយា, សវិិរាជចរិយា, វេស្សន្តរចរិយា, សសបណ្ឌិតចរិយា ។ 

២-សីលបារមី ៖ 

• បុត្តទារស្សបិ ការរក្សាកាយវាចាឲ្យរៀបរយប្រក្រតី ឬសង្រួមក្នុងសីល មិនឲ្យពព្រុះ
ធ្លុះធ្លាយ ព្រោះតែបុត្រភរិយា ហៅថា សីលបារមី។ 

• អត្តនោ អង្គស្សបិ ការរក្សាកាយវាចា ឲ្យរៀបរយប្រក្រតី ឬសង្រួមក្នុងសីល មិនឲ្យ
ពព្រុះធ្លុះធ្លាយ ព្រោះតែអវយវៈតូចធំរបស់ខ្លួន ហៅថា សីលឧបបារមី។ 

• ជីវិតស្សបិ ការរក្សាកាយវាចា ឲ្យរៀបរយប្រក្រតី ឬសង្រួមក្នុងសីល មិនឲ្យពព្រុះ
ធ្លុះធ្លាយ ព្រោះតែជីវិត ហៅថា សីលបរមត្ថបារមី។ 

ឧទាហរណ៍៖ កាលតថាគតកើតជា ស្តេចស្វា (មហាកបិ) ក្តី ជាដំរីឆទន្ត ក្តី ជាដំរីចិញ្ចឹម
មាតាក្តី បានបំពេញសីលបារមី ។ កាលតថាគតកើតជា ស្តេចឈ្មោះ ចម្បេយ្យ និង ជាស្តេច
នាគ ឈ្មោះ ភូរិទត្ត បានបំពេញ សីលឧបបារមី ។ កាលតថាគតកើតជា សង្ខបាលនាគរាជ ជា
អ្នកប្រាជ្ញ បានបំពេញ សីលបរមត្ថបារមី ។ 

ឧទាននៃចរិយាក្នុងសីលបារមី (ទំព័រ២៨៣)៖ សីលនាគចរិយា, ភូរិទត្តចរិយា, ចម្បេយ្យ
ចរិយា, ចូឡពោធិចរិយា (ស្តេចចាប់ព្រា្មណីដែលបួសក្បែរព្រះអង្គ), មហិសរាជចរិយា (ស្តេច
ក្របី ត្រូវស្វាបៀតបៀនដោយបន្ទោបង់លាមកដាក់), រុរុមិគចរិយា, មាតង្គចរិយា, ទេវធម្មបុត្ត
ចរិយា, ជយទិសចរិយា (បោរិសាទ យក្ស ចាប់បិតាព្រះអង្គ), សង្ខបាលចរិយា (ស្តេចនាគ) ។ 

៣-នេក្ខម្មបារមី ៖ 

• បុត្តទារស្សបិ ការចេញសាងបព្វជា្ជ ឥតជាប់ជំពាក់ទាក់ទាមនឹងបុត្រភរិយា ដែល
ជាទីស្រឡាញព់េញចិត្ត ហៅថា នេក្ខម្មបារមី។ 

• អត្តនោ អង្គស្សបិ ការចេញសាងបព្វជា្ជ ឥតគិតដល់អវយវៈតូចធំរបស់ខ្លួន ដែលជាទី
គាប់ចិត្ត ហៅថា នេក្ខម្មឧបបារមី។ 

• ជីវិតស្សបិ ការចេញសាងបព្វជា្ជ ឥតគិតដល់ជីវិត ដែលជាទីស្រឡាញ់បណ្តាច់
បណ្តូលរបស់ចិត្ត ហៅថា នេក្ខម្មបរមត្ថបារមី។ 

ឧទាហរណ៍៖ ព្រះពោធិសត្វ ចាប់ជាតិជា ព្រះតេមិយ បំពេញ នេក្ខម្មបារមី រហូតដល់ នេ
ក្ខម្មបរមត្ថបារមី ។ 



ឧទាននៃចរិយាក្នុងនេក្ខម្មបារមី (ចាប់ពីទំព័រ២៨៤)៖ យុធញ្ជយចរិយា(ជាស្តេចចេញបួស
ក្រោយបានឃើញទឹកសន្សើមរីងស្ងួ តដោយកំដៅថ្ងៃ), សោមនស្សចរិយា(ក្រោយរួចខ្លួនពីកា
ចង់សម្លាប់របស់បិតាក្រោមការញុះញ៉ុ ងរបស់ កុហកតាបស, បានចេញបួស), អយោឃរ
ចរិយា(ក្រោយរួចខ្លួនពីផ្ទះដែកបានចេញបួស), ភឹសចរិយា (ព្រាហ្មណ៍មានបងប្អូនប្រុសស្រី 
៧នាក់ ចេញបួស), សោណនន្ទបណ្ឌិតចរិយា (សោណ និង ប្អូន នន្ទ ចេញបួស), មូគផក្ខ
ចរិយា (ព្រះតេមិយៈ) ។   

៤-បញ្ញាបារមី ៖ 

• បុត្តទារស្សបិ ការដកចិត្តផុតស្រឡះអំពីគ្រឿងឧបករណ៍ និងបុត្តភរិយា ហើយធ្វើនូវ
ការត្រិះរិះវិនិច្ឆ័យ ចំពោះប្រយោជន៍និងមិនមែនប្រយោជន៍ដល់សត្វទាំងឡាយ
ឥតរើសមុខ ហៅថា បញ្ញា បារមី។ 

• អត្តនោ អង្គស្សបិ ការដកចិត្តផុតស្រឡះអំពីអវយវៈតូចធំរបស់ខ្លួន ហើយធ្វើនូវការ
ត្រិះរិះវិនិច្ឆ័យ ចំពោះប្រយោជន៍និងមិនមែនប្រយោជន៍ដល់សត្វទាំងឡាយឥត
រើសមុខ ហៅថា បញ្ញា ឧប បារមី។ 

• ជីវិតស្សបិ ការដកចិត្តផុតស្រឡះអំពីជីវិត គឺការរសន់ៅ ហើយធ្វើនូវការត្រិះរិះវិនិច្ឆ័យ 
ចំពោះប្រយោជន៍ និង មិនមែនប្រយោជន៍ដល់សត្វទាំងឡាយឥតរើសមុខ ហៅថា 
បញ្ញា បរមត្ថ បារមី។ 

ឧទាហរណ៍៖ កាលតថាគត កើតជា មហោសថបណ្ឌិតក្តី ធនរដ្ឋបណ្ឌិតក្តី កុណ្ឌលបណ្ឌិត
ក្តី តណ្ឌិលបណ្ឌិតក្តី តិត្តិរៈក្តី សកុណៈក្តី ន៎ុះ បានបំពេញបញ្ញាឧបបារមី ។ កាលតថាគត 
កើតជា វិធុរបណ្ឌិតក្តី ជាសម្ភវកុមារក្តី ទាំងពីរន៎ុះ បានបំពេញបញ្ញាបារមី ។ កាលតថាគត 
កើតជា សរុិយព្រាហ្មណ៍ក្តី ជាមាតង្គបណ្ឌិតក្តី ដែលជាសសិ្សអាស្រ័យនូវអាចារ្យ ក្នុង
កាលមុន ក៏បានបំពេញនូវបញ្ញាបារមីដែរ ។ ឯបញ្ញាបរមត្ថបារមីន៎ុះឯង តថាគតបាន
បំពេញ ក្នុងកាលយោនយកកំណើ តកើតជា សេនកបណ្ឌិត ។ 

៥-វរីិយបារមី ៖ 

• បុត្តទារស្សបិ សេចក្តីព្យាយាមចំពោះកម្មជាកុសល មានការបរិច្ចាគទ្រព្យធន
ជាដើម មិនគិតដល់បុត្រភរិយា ដែលជាទីស្រឡាញព់េញចិត្តយ៉ាងនេះ 
ហៅថា វីរិយបារមី។ 

• អត្តនោ អង្គស្សបិ សេចក្តីព្យាយាមចំពោះកម្មជាកុសលយ៉ាងតឹងរ៉ឹង មិនគិតដល់
អវយវៈរបស់ខ្លួនយ៉ាងនេះ ហៅថា វីរិយឧបបារមី។ 



• ជីវិតស្សបិ សេចក្តីព្យាយាមចំពោះកម្មជាកុសល យ៉ាងតឹងរ៉ឹង ស៊ូលះបង់ជីវិត មិន
លះបង់សេចក្តីព្យាយាមចោលយ៉ាងនេះ ហៅថា វីរិយបរមត្ថបារមី។ 

ឧទាហរណ៍៖ កាលតថាគត កើតប្រាកដជា ស្តេច ជនក មានសីល មានព្យាយាម 
មានការប្រឹងប្រែងយ៉ាងមាំ បានបំពេញ វីរិយបរមត្ថបារមី ។ កាលតថាគត កើតជា
ស្តេចស្វា (មហាកបិ) ជាអ្នកគោរពធម៌៥ប្រការ បានបំពេញ វីរិយបារមី ។ 

៦-ខន្តិបារមី ៖ 

• បុត្តទារស្សបិ ការអត់ធន់ទ្រាំ ចំពោះកំហុសអ្នកដ៏ទៃ ដែលបណ្តាលឲ្យបាត់បង់បុត្ត
ភរិយា ហៅថា ខន្តិបារមី។ 

• អត្តនោ អង្គស្សបិ ការអត់ធន់ទ្រាំ ចំពោះកំហុសអ្នកដ៏ទៃ ដែលបណ្តាលឲ្យបាត់បង់
វយវៈរបស់ខ្លួន ហៅថា ខន្តិឧបបារមី។ 

• ជីវិតស្សបិ ការអត់ធន់ទ្រាំ ចំពោះកំហុសអ្នកដ៏ទៃ ដែលបណ្តាលឲ្យបាត់បង់នូវជីវិត
របស់ខ្លួន ហៅថា ខន្តិបរមត្ថបារមី។ 

ឧទាហរណ៍៖ កាលតថាគត កើតជាធម្មបាលកុមារ បានបំពេញខន្តិបារមី ជាគ្រឿងញាំញី
ដោយធម៌ នូវបុគ្គលមិនប្រកបដោយធម៌ ហៅថា ខន្តិឧបបារមី ។ កាលតថាគត កើតជា 
ខន្តិវាទីតាបស ស្វែងរកពុទ្ធភូមិ តថាគត បានធ្វើ នូវអំពើដ៏កម្រ ជាច្រើ នយ៉ាង ដើម្បី
បំពេញ នូវ ខន្តិបរមត្ថបារមី ដោយខន្តិវាទ ។ 

៧-សច្ចបារមី ៖ 

• បុត្តទារស្សបិ ការមិនលះសច្ចធម៌ ព្រោះតែបុត្រភរិយា ហៅថា សច្ចបារមី។ 

• អត្តនោ អង្គស្សបិ ការមិនលះសច្ចធម៌ ព្រោះតែអវយវៈរបស់ខ្លួន ហៅថា សច្ចឧប
បារមី។ 

• ជីវិតស្សបិ ការមិនលះសច្ចធម៌ ព្រោះតែជីវិតហៅថាសច្ចបរមត្ថបារមី។ 

ឧទាហរណ៍៖ កាលតថាគតកើតជាទន្សាយ និង សត្វក្រួច(វដ្តកបោតកចរិយា) អាស្រ័យ
នូវ គុណគឺសច្ចៈ បានញ៉ាំងភ្លើងឲ្យរលត់ នេះគឺជាសច្ចបារមី ។ កាលតថាគត កើតជា
ត្រី(មច្ឆរាជចរិយា) នៅក្នុងទឹក បានធ្វើនូវសច្ចៈដ៏ឧត្តម ញ៉ាំងមហាមេឃឲ្យបង្អុរចុះ នេះ
ជាសច្ចបារមីរបស់តថាគត ។ កាលតថាគតកើតជា សបុារបណ្ឌិត ជាអ្នកប្រាជ្ញ បានញ៉ាំង
ទូកឲ្យឆ្លងដោយសច្ចៈ ។ កាលកើតជា ឥសឈី្មោះ កណ្ហា ទីបាយនៈ (បួសដោយសេចក្តី
អផ្សុក អស់រយៈ៥០ឆ្នាំ ) បានញ៉ាំងពិសឲ្យសាបរលាប ដោយសច្ចៈ ។ កាលកើតជាស្វា 



(កបិលរាជចរិយា) បានឆ្លងខ្សែ ទឹកគង្គាដោយសច្ចៈ នេះជា សច្ចឧបបារមី ។ កាល
តថាគត ជាស្តេច សុតសោម រក្សាសច្ចៈ ដ៏ឧត្តម ដោះក្សត្រ១០១ អង្គឲ្យរួច នេះជាសច្ច
បរមត្ថបារមី ។ សច្ចសវ្ហ យបណ្ឌិតចរិយា (រក្សាសត្វលោកដោយសច្ចៈ ធ្វើឲ្យមហាជន
ព្រមព្រៀងគ្នា) ។ 

៨-អធដិ្ឋានបារមី ៖ 

• បុត្តទារស្សបិ ការតាំងចិត្តស៊ប់ក្នុងកុសលធម៌ដោយមធ្យ័ត្ត ទោះបីបុត្រភរិយា មានទុក្ខ
លបំាកយ៉ាងណា ក៏មិនបង្អោនចិត្តនឹកដល់បុត្រភរិយាទាំងនោះ ព្រម ទាំង មិន 
បន្ធូរ បន្ថយ លះ បង់ កុសល ធម៌ ចោល យ៉ាង នេះ ហៅ ថា អធិដ្ឋាន បារមី។ 

• អត្តនោ អង្គស្សបិ ការតាំងចិត្តស៊ប់ក្នុងកុសលធម៌ដោយតឹងរ៉ឹង ទោះបីមានសេចក្តី
ទុក្ខវេទនា ដល់អវយវៈតូចធំរបស់ខ្លួនយ៉ាងណាក្តី ក៏មិនបន្ធូរបន្ថយលះបង់
កុសលធម៌ចោល យ៉ាង នេះ ហៅ ថា អធិដ្ឋាន ឧប បារមី។ 

• ជីវិតស្សបិ ការតាំងចិត្តស៊ប់ ក្នុងកុសលធម៌ដោយតឹងរ៉ឹង ទោះបីមានសេចក្តីអន្តរាយ
ដល់ជីវិត ក៏មិនបន្ធូរបន្ថយលះបង់កុសលធម៌ចោល យ៉ាងនេះ ហៅថា អធិដ្ឋាន
បរមត្ថបារមី។ 

ឧទាហរណ៍៖ កាលតថាគតកើតជា កឹឆន្ទៈ កាលនោះ មានបារមីដោយការអធិដ្ឋាន កាល
កើតជា ទុកៈ និង មាតង្គយៈ បានបំពេញអធិដ្ឋានបារមី ។ កាលតថាគត កើតជា មូគផក្ខ
ពោធិសត្វ (ព្រះតេមិយៈ) បានបំពេញ អធិដ្ឋានបរមត្ថបារមី ។ កាលព្រះពោធិសត្វកើតជា
សត្វ ឥន្ទ្រី  រស់នៅក្បែរក្រុង កបិលពស្តុ។ ថ្ងៃមួយ បានឃើញក្បួនដង្ហែរព្រះសម្មាសម្ពុទ្ធ 
ដែលគង់ប្រថាប់លើ បុស្បុក រចនាដោយសំពត់ផ្កាភ្ញីដ៏ប្រណីតឥតមានពីរ។ សត្វឥន្ទ្រី  
មានបីតិរីករាយឥតឧបមា ដោយការបានឃើញនូវព្រះសម្មាសម្ពុទ្ធ ក៏មានពោធិចិត្ត 
ចង់បានត្រាស់ដឹងជាព្រះពុទ្ធ ហើយតាំងចិត្តថានឹងថ្វាយបង្គុំគោរពព្រះសម្មាសម្ពុទ្ធ។ តែ
ដឹងថាខ្លួនជាសត្វស្លាប មិនអាចចូលជិតព្រះសម្មាសម្ពុទ្ធបាន , គិតដូច្នេះហើយក៏
ត្រឡប់ទៅកាន់ទីលំនៅរបស់ខ្លួនវិញ ក្បែរមាត់បឹងឯជាយក្រុង ហើយប្តេជ្ញា ចិត្តថា នឹង
គោរពព្រះសម្មាសម្ពុទ្ធឲ្យបានពេញ៧ថ្ងៃ ៧យប់ ក៏ អធិដ្ឋានថា  ៉អាត្មាអញសូម
សច្ចាប្រណិធានថា ដោយគុណដែលកើតឡើង ពីការគោរពព្រះសម្មាសម្ពុ ទ្ធ 
៧ថ្ងៃ៧យប់ នេះ សូមឲ្យអាត្មាអញបានត្រាស់ដឹងជាព្រះពទុ្ធមួយអង្គនាពេលអនាគត  
៉។ លុះអធិដ្ឋានហើយ ក៏លើកស្លាបទាំងគូរសំកាំង ឱនក្បាល ជាសញ្ញាគោរព ដោយ
បែរមុខឆ្ពោះទៅទិសដែលបានឃើញព្រះសម្មាសម្ពុទ្ធ។ សត្វឥន្ទ្រី  ឈរជើ ងស្តាំតែម្ខាង, 
អត់កម្រើក ដូចជាដំុថ្ម អត់ចំណីអាហារ ៧ថ្ងៃ ៧យប់។ កម្លាំងកាន់តែចុះខ្សោ យជាលដំាប់ 



លុះចប់ ៧ថ្ងៃ សត្វឥន្ទ្រី  ក៏ស្លាប់ ហើយបានទៅកើតជា ទេវបុត្រមួយអង្គនៅនាឋាន តាវតិ
ង្ស។ 

៩-មេត្តាបារមី ៖ 

• បុត្តទារស្សបិ សេចក្តីស្រឡាញរ់ាប់អានចំពោះសត្វទាំងឡាយ ទោះបីសត្វដែល
បៀតបៀនបុត្រភរិយា ក៏មានការរាប់អានចំពោះសត្វទាំងនោះដែរ ហៅថា មេត្តា
បារមី។ 

• អត្តនោ អង្គស្សបិ សេចក្តីស្រឡាញរ់ាប់អានចំពោះសត្វទាំងឡាយ សូម្បីសត្វដែល
បៀតបៀនអវយវៈរបស់ខ្លួន ក៏មានការរាប់រកចំពោះសត្វទាំងនោះដែរ ហៅថា 
មេត្តាឧបបារមី។ 

• ជីវិតស្សបិ សេចក្តីស្រឡាញរ់ាប់អានចំពោះសត្វទាំងឡាយ សូម្បីសត្វដែល
បៀតបៀនជីវិត ក៏មានការរាប់រកចំពោះសត្វទាំងនោះដែរ ហៅថា មេត្តាបរមត្ថ
បារមី។ 

ឧទាហរណ៍៖ កាលកើតជា មហាកណ្ហៈ ប្រព្រឹត្តទៅ ដោយមេត្តា ។ កាលកើតជា រាជ
សោធនៈ ក៏ប្រព្រឹត្តទៅដោយមេត្តានោះដែរ ។ បារមីទាំងពីរនេះហៅថា មេត្តាបារមី ។ 
កាលតថាគត កើតជាស្តេច ព្រហ្មទត្ត ប្រព្រឹត្តទៅដោយសីល កាលកើតជា គណ្ឌិតិណ្ឌកៈ 
នេះ ក៏ប្រព្រឹត្តទៅ ដោយសីលដែរ ។ កាលតថាគត កើតជានន្ទៈ បានធ្វើនូវសេចក្តី
ស្រឡាញ់ ក្នុងសព្វញ្ញុតញ្ញាណ បារមីទាំងនោះ ជា មេត្តាឧបបារមី ។ ឯមេត្តាបរមត្ថបារមី 
បានបំពេញហើយ ក្នុងកាលតថាគតកើតជា ស្តេច ឯករាជ បារមីដ៏ទៃ  ប្រាកដស្មើ ដោយ
មេត្តាបារមីនេះ ពំុមានឡើយ (ស្តេចឈ្មោះទព្វសេន ដណ្តើ មរាជ ហើយសម្លាប់ព្រះអង្គ, 
ព្រះអង្គនៅតែផ្សាយមេត្តាទៅរក) ។ សុវណ្ណសាមចរិយា ។ 

១០-ឧបេក្ខាបារមី ៖ 

• បុត្តទារស្សបិ ការតាំងចិត្តឲ្យព្រងើយកន្តើយចំពោះសេចក្តីសុខនិងទុក្ខរបស់ បុត្រ
ភរិយា ព្រមទាំងសត្វនិងសង្ខារ ចិត្តដែលតាំងស៊ប់នៅជាកណ្តាលមិនរភើប
ញាប់ញ័រចំពោះ អដ្ឋលោកធម៌ (លាភ, ឥតលាភ, យស់, ឥតយស់, សរសើរ, និន្ទា, 
សុខ និង ទុក្ខ)យ៉ាងនេះ ហៅថា ឧបេក្ខាបារមី។ 

• អត្តនោ អង្គស្សបិ ការតាំងចិត្តព្រងើយកន្តើយ ចំពោះសុខទុក្ខរបស់ អវយវៈរបស់ខ្លួន 
ព្រមទាំងចំពោះសត្វនិងសង្ខារ ចិត្តដែលតាំងនៅស៊ប់នៅជាកណ្តាលមិនរភើប



ញាប់ញ័រចំពោះ អដ្ឋលោកធម៌ (លាភ, ឥតលាភ, យស់, ឥតយស់, សរសើរ, និន្ទា, 
សុខ និង ទុក្ខ)យ៉ាងនេះ ហៅថា ឧបេក្ខាឧបបារមី។ 

• ជីវិតស្សបិ ការតាំងចិត្តព្រងើយកន្តើយ ចំពោះជីវិតព្រមទាំងចំពោះសត្វនិងសង្ខារ ចិត្ត
ដែលតាំងស៊ប់នៅជាកណ្តាលនៅជាកណ្តាលមិនរភើបញាប់ញ័រចំពោះ អដ្ឋ
លោកធម៌ (លាភ, ឥតលាភ, យស់, ឥតយស់, សរសើរ, និន្ទា, សុខ និង 
ទុក្ខ)យ៉ាងនេះហៅថា ឧបេក្ខាបរមត្ថបារមី។ 

ឧទាហរណ៍៖ កាលតថាគតកើតជាសេកទាំងពីរ បានបំពេញ ឧបេក្ខាឧបបារមី ។ កាល
កើតជា លោមហំសនៈ បានបំពេញ ឧបេក្ខាបរមត្ថបារមី ។ 

លក្ខណាទិចតុក្ក៖
• លក្ខណៈ (characteristics)៖ ភាពសគំាល់ និង ទិន្នន័យ ដែលមើលឃើញ ពេលវិភាគ

ទៅក្នុងសភាពផ្សេ ងៗដូចជា ពណ៌, រូបរៀង ដែលជាតំរុយ និង មូលដ្ឋានគ្រឹះ។

• រសៈ (function)៖ មុខងារ, កិច្ច, សម្បត្តិ។

• បច្ចុប្បដ្ឋាន (manifestation)៖ បង្ហាញចេញ, សំដែងចេញ។

• បទដ្ឋាន (proximate cause)៖ ហេតុជិត, ហេតុផ្ទាល់។



លក្ខណាទិចតុក្ក របស់ បារមី 
១-ទានបារមី៖ 

• លក្ខណៈ៖បរិច្ចាគលក្ខណា= មានការបរិច្ចាគជាលក្ខណៈ ដើម្បីកម្ចាត់នូវតណ្ហា ។ 

• រសៈ៖ទេយ្យធម្មេ លោភវិទ្ធំសនរសា= មានការកម្ចាត់លោភៈក្នុងទេយ្យធម៌ជា
កិច្ច។ 

• បច្ចុប្បដ្ឋាន៖អនាសត្តិបច្ចុប្បដ្ឋានា= មិនជាប់ជំពាក់ជាបច្ចុប្បដ្ឋាន។ 

• បទដ្ឋាន៖បរិច្ចជិតព្វវត្ថុបទដ្ឋានា= មានវត្ថុសម្រាប់បរិច្ចាគ ជាបទដ្ឋាន។ 

២-សីលបារមី៖ 

• លក្ខណៈ៖ សីលនលក្ខណា= មានការវៀរចាកទុច្ចរិត ដោយតម្កល់ចិត្តយ៉ាង
មុតមាំក្នុងការរក្សាសីល ជាលក្ខណៈ។ 

• រសៈ៖ ទុសលី្យវិទ្ធំសនរសា= មានការកម្ចាត់នូវភាពទ្រុស្តសីល គឺការមិនប្រព្រឹត្ត
នូវអកុសលកម្ម និង ទម្លាប់អាក្រក់ ជាកិច្ច។ 

• បច្ចុប្បដ្ឋាន៖ សោចេយ្យបច្ចុប្បដ្ឋានា= មានសេចក្តីស្អាតទាំងកាយវាចាចិត្តជាបច្ចុ
ប្បដ្ឋាន។ 

• បទដ្ឋាន៖ ហិរោត្តប្បទដ្ឋានា= មានការខ្មាសប់ាប និង ខ្លាចបាប ជាបទដ្ឋាន។ 

៣-នេក្ខម្មបារមី៖ 

• លក្ខណៈ៖ កាមតោ ច ភវតោ ច និក្ខម្មលក្ខណា= មានការចេញចាកកាម 
និង ចេញចាកភព ជាលក្ខណៈ។ 

• រសៈ៖ តទាទីនវវិភាវនរសា= មានការប្រកាសកាមនិងភពជាទោស ជាកិច្ច។ 

• បច្ចុប្បដ្ឋាន៖ តតោ ឯវ វិមុខភាវប្បច្ចុប្បដ្ឋានា= មានការបែរក្រោយចាកទោស
នោះឯងជាបច្ចុប្បដ្ឋាន។ 

• បទដ្ឋាន៖ សវំេគបទដ្ឋានា= មានកាសង្វេគចេញចាកទុក្ខ ជាបទដ្ឋាន។ 



៤-បញ្ញាបារមី៖ 

• លក្ខណៈ៖ យថាសភាវបដិវេធលក្ខណា= មានការចាក់ធ្លុះតាមសភាវធម៌ពិត 
ជាលក្ខណៈ។ 

• រសៈ៖ វិសយោភាសនរសា= មានការភ្លឺច្បាស់ ជាកិច្ច។ 

• បច្ចុប្បដ្ឋាន៖ អសម្មោហបច្ចុប្បដ្ឋានា= មានការមិនវង្វែ ងជាបច្ចុប្បដ្ឋាន។ 

• បទដ្ឋាន៖ សមាធិបទដ្ឋានា ចតុសច្ចបទដ្ឋានា វា= មានសមាធិ ឬ អរិយសច្ច
ធម៌៤ ជាបទដ្ឋាន។ 

៥-វរីិយបារមី៖ 

• លក្ខណៈ៖ ឧស្សាហលក្ខណា= មានភាពឧស្សាបំពេញកុសល ជាលក្ខណៈ។ 

• រសៈ៖ ឧបត្ថម្ភនរសា= មានការឧបត្ថម្ភនូវសហជាតិធម៌ដ៏ទៃ ទៀត ជាកិច្ច។ 

• បច្ចុប្បដ្ឋាន៖ អសំសីទនបច្ចុប្បដ្ឋានា= មានការមិនធ្លាក់ចុះក្នុងអកុសលធម៌ ជា
បច្ចុប្បដ្ឋាន។ 

• បទដ្ឋាន៖ វិរិយារម្ភវត្ថុបទដ្ឋានា, សវំេគបទដ្ឋានា វា= មានវីរិយារម្ភវត្ថុ ឬ សង្វេគ
ធម៌ ជាបទដ្ឋាន។ 

៦-ខន្តិបារមី៖ 

• លក្ខណៈ៖ ខមនលក្ខណា= មានការអត់ធន់ ជាលក្ខណៈ។ 

• រសៈ៖ ឥដ្ឋានិដ្ឋសហនរសា= មានការអត់ធន់ក្នុង របសល់្អ និង មិនល្អ ជាកិច្ច។ 

• បច្ចុប្បដ្ឋាន៖ អធិវាសនបច្ចុប្បដ្ឋានា, អវិរោធបច្ចុប្បដ្ឋានា វា= មានការវៀរចាក
ទំនាស់ ឬ អត់ធន់ចំពោះសេចក្តីក្រោធរបសអ់្នកដ៏ទៃ  ជាបច្ចុប្បដ្ឋាន។ 

• បទដ្ឋាន៖ យថាភូតទស្សនបទដ្ឋានា= មានការយលឃ់ើញតាមសភាវធម៌ពិត ជា
បទដ្ឋាន។ 



៧-សច្ចបារមី៖ 

• លក្ខណៈ៖ អវិសំទនលក្ខណា= មានការមិនបំភាន់អ្នកដ៏ទៃ ឲ្យយលច់្រឡំ ជា
លក្ខណៈ។ 

• រសៈ៖ យថាសភាវវិភាវនរសា= មានការបង្ហាញនូវសភាធម៌ទាំងឡាយតាម
សេចក្តីពិត ជាកិច្ច។ 

• បច្ចុប្បដ្ឋាន៖ សាទុតាបច្ចុប្បដ្ឋានា= មានសេចក្តីរីករាយ និង សម្តីពិរោះ ជាបច្ចុប្ប
ដ្ឋាន។ 

• បទដ្ឋាន៖ សោរច្ចបទដ្ឋានា= មានការជៀសវៀងនូវអំពើខុសឆ្គងអំពីសច្ចធម៌ ជា
បទដ្ឋាន។ 

៨-អធដិ្ឋានបារមី៖ 

• លក្ខណៈ៖ ពោធិសម្ភារេសុ អធិដ្ឋានលក្ខណា= មានការការតាំងមាំក្នុង
ការសម្រេចពោធិ ជាលក្ខណៈ។ 

• រសៈ៖ តេសំ បដិបក្ខាភិភវនរសា= មានការគ្របសង្កត់លើឧបសគ្គ ជាកិច្ច។ 

• បច្ចុប្បដ្ឋាន៖ តត្ថ អចលតាបច្ចុប្បដ្ឋានា= មានការមិនកម្រើកញាប់ញ័រចំពោះ
ឧបសគ្គ ជាបច្ចុប្បដ្ឋាន។ 

• បទដ្ឋាន៖ ពោធិសម្ភារបទដ្ឋានា= មានពោធិសម្ភា រ(គ្រឿងត្រាស់ដឹង) ជា
បទដ្ឋាន។ 

៩-មេត្តាបារមី៖ 

• លក្ខណៈ៖ ហិតាការប្បវត្តិលក្ខណា= មានសភាពប្រព្រឹត្តទៅក្នុងការចង់ជួយ
អ្នកដ៏ទៃ  ជាលក្ខណៈ។ 

• រសៈ៖ ហិតូបសហំាររសា, អាឃាតវិនិយរសា វា= មានសប្បុរសធម៌ និង គ្មាន
សេចក្តីស្អប់ខ្ពើ ម ជាកិច្ច។ 

• បច្ចុប្បដ្ឋាន៖ សមភាវបច្ចុប្បដ្ឋានា= មានសេចក្តីស្ង ប់ ឬ ចិត្តត្រជាក់ ជាបច្ចុប្ប
ដ្ឋាន។ 



• បទដ្ឋាន៖ សត្តានំ មនាបភាវទស្សនបទដ្ឋានា= មានការរីករាយចំពោះសត្វ ជា
បទដ្ឋាន។ 

១០-ឧបេក្ខាបារមី៖ 

• លក្ខណៈ៖ មជ្ឈត្តាការប្បវត្តិលក្ខណា= មានការបិុនប្រសប់ក្នុងការរក្សាអាការៈ
ជាកណ្តាល ជាលក្ខណៈ។ 

• រសៈ៖ សមាភាវទស្សនរសា= មានការឃើញដោយស្មើ ជាកិច្ច។ 

• បច្ចុប្បដ្ឋាន៖ បដិឃានុនយវូបសមបច្ចុប្បដ្ឋានា= មានសេចក្តីស្ង ប់ចាកក្រោធ 
និង ចាកការជាប់ជំពាក់ ជាបច្ចុប្បដ្ឋាន។ 

• បទដ្ឋាន៖ កម្មស្សកតាបច្ចវេក្ខណាបទដ្ឋានា= មានការឃើញដោយចំពោះ
នូវ កម្មផលរបស់សត្វលោក ជាបទដ្ឋាន។ 



បារមីទាំង៣០ 
ឥតិបិ    ទានបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ ទានបារមី។ 

ឥតិបិ    ទានឧបបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ ទានឧបបារមី។ 

ឥតិបិ    ទានបរមត្ថបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់
បរិបូណ៌ហើយដោយ ទានបរមត្ថបារមី។ 

ឥតិបិ    សីលបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ សីលបារមី។ 

ឥតិបិ    សីលឧបបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ សីលឧបបារមី។ 

ឥតិបិ    សីលបរមត្ថបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់
បរិបូណ៌ហើយដោយ សីលបរមត្ថបារមី។ 

ឥតិបិ    នេក្ខម្មបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ នេក្ខម្មបារមី។ 

ឥតិបិ    នេក្ខម្មឧបបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់
បរិបូណ៌ហើយដោយ នេក្ខម្មឧបបារមី។ 

ឥតិបិ    នេក្ខម្មបរមត្ថបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់
បរិបូណ៌ហើយដោយ នេក្ខម្មបរមត្ថបារមី។ 

ឥតិបិ    បញ្ញាបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ បញ្ញាបារមី។ 

ឥតិបិ    បញ្ញាឧបបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ បញ្ញាឧបបារមី។ 



ឥតិបិ    បញ្ញាបរមត្ថបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់
បរិបូណ៌ហើយដោយ បញ្ញាបរមត្ថបារមី។ 

ឥតិបិ    វិរិយបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ វិរិយបារមី។ 

ឥតិបិ    វិរិយឧបបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ វិរិយឧបបារមី។ 

ឥតិបិ    វិរិយបរមត្ថបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់
បរិបូណ៌ហើយដោយ វិរិយបរមត្ថបារមី។ 

ឥតិបិ    ខន្តិបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ ខន្តីបារមី។ 

ឥតិបិ    ខន្តិឧបបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ ខន្តីឧបបារមី។ 

ឥតិបិ    ខន្តិបរមត្ថបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់
បរិបូណ៌ហើយដោយ ខន្តីបរមត្ថបារមី។ 

ឥតិបិ    សច្ចបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ សច្ចបារមី។ 

ឥតិបិ    សច្ចឧបបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ សច្ចឧបបារមី។ 

ឥតិបិ    សច្ចបរមត្ថបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់
បរិបូណ៌ហើយដោយ សច្ចបរមត្ថបារមី។ 

ឥតិបិ    អធិដ្ឋានបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ អធិដ្ឋានបារមី។ 

ឥតិបិ    អធិដ្ឋានឧបបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់
បរិបូណ៌ហើយដោយ អធិដ្ឋានឧបបារមី។ 



ឥតិបិ    អធិដ្ឋានបរមត្ថបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់
បរិបូណ៌ហើយដោយ អធិដ្ឋានបរមត្ថបារមី។ 

ឥតិបិ    មេត្តាបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ មេត្តាបារមី។ 

ឥតិបិ    មេត្តាឧបបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ មេត្តាឧបបារមី។ 

ឥតិបិ    មេត្តាបរមត្ថបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់
បរិបូណ៌ហើយដោយ មេត្តាបរមត្ថបារមី។ 

ឥតិបិ    ឧបេក្ខាបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់បរិបូណ៌
ហើយដោយ ឧបេក្ខាបារមី។ 

ឥតិបិ    ឧបេក្ខាឧបបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់
បរិបូណ៌ហើយដោយ ឧបេក្ខាឧបបារមី។ 

ឥតិបិ    ឧបេក្ខាបរមត្ថបារមីសម្បន្នោ   សោ   ភគវា ព្រះដ៏មានព្រះភាគអង្គនោះ ទ្រង់
បរិបូណ៌ហើយដោយ ឧបេក្ខាបរមត្ថបារមី។ 

ឥតិបិ    ទសបារមីសម្បន្នោ  ទសឧបបារមីសម្បន្នោ ទសបរមត្ថបារមីសម្បន្នោ  
សោ   ភគវា ព្រះដ៏មានព្រះភាគអង្គនោះ ទ្រង់ បរិបូណ៌ហើយដោយ បារមី១០, បរិបូណ៌
ហើយដោយ ឧបបារមី១០, បរិបូណ៌ហើយដោយ បរមត្ថបារមី១០ ។ 

ឥតិបិ    សមត្តឹសបារមីសម្បន្នោ  សោ   ភគវាតិ ព្រះដ៏មានព្រះភាគអង្គនោះ ទ្រង់ 
បរិបូណ៌ហើយដោយ បារមីទាំង៣០ ដូច្នេះ។ 


